
Հայաստանի Հանրապետության կենտրոնական բանկի խորհրդի 2008 թվականի
ապրիլի 8-ի թիվ 113-Ն որոշման մեջ լրացում կատարելու մասին

Հրապարակման ամսաթիվ՝ 02.07.2019

Նպատակ  ունենալով  հստակեցնել  ներդրումային  ընկերությունների  կողմից
արտարժույթի  առք  ու  վաճառքի  գործառնությունների  իրականացման
պայմանները,  հիմք  ընդունելով  «Արժեթղթերի  շուկայի  մասին»  Հայաստանի
Հանրապետության օրենքի 27-րդ հոդվածի 4-րդ մասը, ղեկավարվելով «Հայաստանի
Հանրապետության կենտրոնական բանկի մասին» Հայաստանի Հանրապետության
օրենքի  20-րդ  հոդվածի  «ե»  կետով  և  «Նորմատիվ  իրավական  ակտերի  մասին»
Հայաստանի  Հանրապետության  օրենքի  33-րդ  հոդվածի  3-րդ  մասով  և  34-րդ
հոդվածով`  Հայաստանի  Հանրապետության  կենտրոնական  բանկի  խորհուրդը

Ո ր ո շ ու մ է .

1. Հայաստանի Հանրապետության կենտրոնական բանկի խորհրդի 2008 թվականի
ապրիլի 8-ի ««Ներդրումային ծառայություններ մատուցող անձանց գործունեության
նկատմամբ պահանջները»  կանոնակարգ 4/07-ը  հաստատելու  մասին»  թիվ  113-Ն
որոշմամբ  հաստատված  «Ներդրումային  ծառայություններ  մատուցող  անձանց
գործունեության նկատմամբ պահանջները» կանոնակարգ 4/07-ը  լրացնել  հետևյալ
բովանդակությամբ 17-րդ գլխով.

84. Ներդրումային ընկերությունը Օրենքի 26-րդ հոդվածի 5-րդ կետով նախատեսված
գործառնությունները  կարող  է  իրականացնել  միայն  այն  դեպքում,  երբ  դրա
իրականացումն  ուղղակիորեն  պայմանավորված  է.
1) Օրենքի 25-րդ հոդվածով, 26-րդ հոդվածի 1-ին, 2-րդ, 3-րդ, 4-րդ և 7-րդ կետերով
նախատեսված  ծառայությունների  մատուցմամբ  կամ  գործունեության
իրականացմամբ,  և  այն  ծավալով,  որն  անհրաժեշտ  է  այդ  ծառայությունների
մատուցման  կամ  գործունեության  իրականացման  համար,  կամ
2)  ներդրումային  ընկերության  ակտիվների  և  պարտավորությունների
կառավարմամբ` առանց առքի և(կամ) վաճառքի փոխարժեքների հրապարակային
գնանշման, և այդ գործառնությունները կատարվում են «Արժութային կարգավորման
և արժութային վերահսկողության մասին» Հայաստանի Հանրապետության օրենքով
սահմանված մասնագիտացված անձանց հետ կամ նրանց միջոցով:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող
տասներորդ օրը:

 

Հայաստանի Հանրապետության
կենտրոնական բանկի նախագահ                   Արթուր Ջավադյան

